
GOUVENE CUOMO PIBLIYE RAPO SOU PREMYE ANE SIKSE LIMIT TAKS SOU PWOPRIYETE

Jodi a, Gouvené Andrew M. Cuomo te pibliye yon rapo nan premye ane limit taks sou pwopriyete eta a.
RapoO a montre nan premye ane limit taks la, li te gen siksé nan anpeche taks sou pwopriyete mwayen yo
ogmante a 2 pousan — 40 pousan mwens pase mwayen sou dis (10) ane anvan yo.

Gouvene Cuomo di konsa, “Pwomeés nou New York tounef te baze sou yon lide senp: retounen
gouvénman eta nou an ba pep eta sa a ak ba kontribiyab yo. Pandan plizye ane, depans san kontwol te
lakoz taks sou pwopriyete nou yo ogmante san rete, sa ki te fose fanmi yo ak biznis yo kite eta nou an.
New York pa t gen avni kom kapital fiskal nasyon an, epitou ane pase moun nan tout kwen eta a te chita
ansanm pou ede nou mete anplas limit taks sou pwopriyete ki bay kominote yo dwa pou pran kontwol
pwop depans ak prelévman fiskal yo. Yon ane apre, nou we akle kijan limit taks sou pwopriyete a te gen
yon kokennchenn sikse, pou ekonomize lajan moun yo fé nan di nan pou fanmi New York yo pandan | ap
asire gouvénman lokal la aprann pou fé plis avek mwens lajan.”

Le Gouveneé a te pran fonksyon, taks lokal sou pwopriyete yo te pi plis nan New York pase nenpot lot
kote nan peyi a. Taks medyan sou pwopriyete yon pwopriyeté kay peye nan New York (54.090) te de fwa
medyan nasyonal la ($2.043), epi |& taks sou pwopriyete yo te konte kdom yon pousantaj valé kay— tréz
(13) konte sou kenz (15) ki takse pi plis nan peyi a te nan New York.

Gouvene a rekonét kwasans rapid ki deja nan taks sou pwopriyete ki anpil deja te lakoz repitasyon klima
negatif fiskal New York epi ki te lakoz fanmi ak biznis yo kite eta a. Li te entwodui limit taks sou
pwopriyete eta a yon ti tan apre li te pran fonksyon li, epi yo te vote li nan Lejislati a nan mwa jen 2011.

Limit taks la limite ogmantasyon nan taks sou pwopriyete lekol ak lokal a de (2) pousan chak ane, oswa
to enflasyon an, kélkeswa sa ki pi piti, avek egzanpsyon ki tre limite. Yo te devlope limit taks la avek anpil
prekosyon selon leson yo te aprann nan |0t eta yo. Li bay sitwayen yo dwa pou analize taks yo gen pou
peye ak pou pran kontwol desizyon sou depans lokal yo ak sou prelevman fiskal yo.

Rapo ki pibliye jodi a te montre sou 3.077 gouvénman lokal ak distri lekol ki rapote yon prelévman fiskal

ki pwopoze ane pase, 84 pousan te rapote yon prelevman nan kantite limite. Men |0t bagay ki endike
nan rapo a:

* 642 sou 678 oswa 95 pousan distri lekol yo te rete nan limit lan.
¢ 1.944 sou 2.399 oswa 81 pousan gouvénman lokal ki te rapote yon prelévman ki pwopoze te
rete nan limit lan.

Limit lan te ede ankouraje konsey administrasyon lekol yo pou pwopoze pi piti ogmantasyon taks. Dapre
rapo a, 92,8 pousan distri lekol yo te prezante ba elekte yo bidje ki te nan oswa anba ogmantasyon
prelevman taks ki akseptab anba limit lan. Sou kantite sa yo, elekte yo te apwouve 99,2 pousan nan

premye vot la.

Limit lan te ogmante patisipasyon ak kominikasyon elekte yo tou ant konséy administrasyon lekol yo ak
elekte yo. Senkant-de (52) distri te pwopoze bidjé ki te depase limit taks la, epi yo te egzije yon “sipe-
majorite” 60 pousan pou pase. Sou 52 distri yo, 33 te pase bidjé yo nan premye vot la, epi 18 ot yo te
resevwa apwobasyon sou re-vot apre rediksyon bidjé ki pwopoze yo.

Done yo rasanble pou rapd a montre gouvenman lokal yo ak distri lekol yo te komanse yon pwosesis pou
plis kwasans taks sou pwopriyete ki dirab. Menm distri lekol ak gouvenman lokal ki te chwazi pou anile
limit lan te pwopoze prelévman taks ki te anba pousantaj ogmantasyon mwayen pou deseni pase yo.
Avek plis patisipasyon piblik nan pwosesis bidjé a, limit lan te ankouraje gouvenman lokal yo pou analize
tout posiblite refom ak efikasite anvan yo ogmante prelevman lokal la.

W ap rapo a okonplé sou Entenét nan
sitweb: http://www.governor.ny.gov/assets/documents/CappingPropertyTaxReport.pdf.

